
 

 

 

 

 

Nid ydynt yn hollol yn ôl i ‘normal’ eto ond mae wedi bod yn dymor hyfryd hyd yn hyn er y cyfyngiadau 

COVID19. Mae’r tywydd braf wedi helpu hefyd! 

Ers dychwelyd ar ôl y gwyliau Pasg, mae pob dosbarth wedi gallu dysgu mewn ffordd gonfensiynol 

unwaith eto gyda staff a disgyblion yn ôl yn y dosbarth am gyfnod cyson. 

Mae pob dosbarth wedi dewis thema. Mae dosbarth Miss Brown wedi bod yn 

dysgu am y Caribî a Jamaica. Fel rhan o’r thema mae nhw wedi bod yn edrych 

ar wahanol wledydd yn y Caribi a chymharu Jamaica a Chymru. Mae’r disgyblion 

wedi mwynhau gwrando ar gerddoriaeth Caribî hefyd. 

Mae dosbarth Mrs Turner wedi bod yn dysgu am Batagonia a sut aeth Cymry 

yno. Mae nhw wedi ymchwilio gwybodaeth am Batagonia ac ar fwyd a diod a sut 

mae gwneud diod ‘Mate neu ‘Salud’. Mae nhw wedi bod yn cymharu nodweddion 

daearyddol Patagonia a Chymru. 

Mae dosbarth Mrs Evans wedi bod yn edrych ar fflamingos a chreaduriaid y môr 

fel morfilod a chrwbanod. Mae nhw wedi bod yn cymharu anifeiliaid a defnyddio 

data am eu taldra a’u pwysau. Mae nhw wedi cyd-weithio i greu collage yn 

defnyddio caeadau boteli wedi eu hailgylchu. 

Mae dosbarth Miss Watkins wedi bod yn hynod o brysur yn hel arian i Water Aid. 

Roedd y disgyblion wedi meddwl am syniadau sut i hel arian a phenderfynon 

greu sebon a’u gwerthu ar gyfer yr elusen. Y tymor hwn mae nhw wedi bod yn 

brysur iawn yn dylunio logo, creu poster a dewis aroglau yn seiliedig ar holiaduron 

a wnaethon cyn y Pasg. Mae’r disgyblion wedi bod yn creu sebon gwahanol cyn 

eu gwerthu i staff, disgyblion a rhieni ac wedi hel £354 hyd yn hyn. Mae nhw wedi ennill gwobr ‘Menter 

Busnes’ am eu hymdrechion sydd yn wych! Mae nhw dal i gymryd archebion os hoffech chi sebon! 

Yn ystod y wythnos gyntaf yn ôl, mynychodd y disgyblion gweithdy ar-lein gydag Asiantaeth Safonau 

Bwyd Cymru o’r enw ‘Môr Ladron y Chilibîn’. Yn ystod y gweithdy cafodd y disgyblion gyngor sut i olchi 

eu dwylo’n gywir, sut i baratoi bwyd y ddiogel a sut i storio bwyd yn ddiogel mewn oergell. Roedd yn 

sesiwn llawn hwyl. 

Diolch am eich rhoddion tuag at y Bagiau Draig. Lwyddon gasglu dros 700kg o ddillad a hel £247-80 

tuag at y CRhA. Diolch i bawb oedd wedi helpu hyrwyddo’r casgliad a chysylltu â’r gymuned. 

Fe fwynhaodd dosbarth Mrs Turner gyflwyniad gan Elin Lewis, cyn-ddisgybl sydd wedi bod i Batagonia. 

Siaradodd Elin am ei thaith a chynnwys manylion am beth mae fel i fyw ynddo. Diolch yn fawr i Elin 

am gytuno i ymuno â ni drwy Microsoft Teams. 

Rydym yn ddiweddar wedi mynd trwy drawsnewidiad newydd gyda’n hoffer a gwasanaeth chefnogaeth 

TGCh. Bydd ein TGCh yn cael ei reoli gan Wasanaethau TGCh Ceredigion, sydd wedi bod yn cefnogi Powys 

gyda’u pecyn cymorth TGCh modern. Mae popeth wedi ei osod ac yn barod i fynd gydag offer modern 

sydd wedi cael eu diweddaru. Bydd y system yn cael ei reoli gan Hwb, platfform mae llawer ohonoch yn 

gyfarwydd gyda. Nodyn i’ch atgoffa bod yna gyfoeth o offer ac apiau i gefnogi addysg eich plentyn, 

gofynnwch i’ch plentyn os nad ydych yn siŵr! 

Cylchlythyr Mis Ebrill 



Ar Ddydd Llun Mai 24ain, byddwn yn cynnal noson rieni drwy Microsoft Teams. Roedd noson rieni 

diwethaf dros y ffôn yn llwyddiannus, ond y tro yma rydym yn credu y bydd defnyddio Teams yn ei 

wneud yn brofiad mwy personol. Fodd bynnag, os ydych yn meddwl eich bod â phroblemau cysylltu neu 

well gennych alwad ffôn, gadewch i ni wybod ac fe geisiwn ein gorau i drefnu rhywbeth. Bydd gwybodaeth 

ar wahân yn cael ei yrru allan yn fuan ar ParentMail, gan gynnwys sut i fewngofnodi a sut i archebu 

apwyntiad. 

Cyn y gwyliau banc, roeddem yn drist iawn wrth ffarwelio â Jo Harris, 

ein goruchwyliwr cinio. Mae Jo wedi gweithio yn yr ysgol ers i ni symud 

o’r hen safle yn 2008 ac mae wedi rhoi ei gorau glas i’r disgyblion ers 

hynny. Mae ei brwdfrydedd gyda chwaraeon, yn enwedig pêl-rwyd, wedi 

rhoi llawer o gyfleoedd i’r disgyblion gan gynnwys llwyddiannau mewn 

amrywiaeth o dwrnameintiau. Dymunwn y gorau iddi gyda’i gwaith 

newydd. Fe roddodd y disgyblion gardiau ac anrhegion ar ei diwrnod olaf. 

Rydw i yn falch o gyhoeddi fod Mrs Christine Evans wedi derbyn y swydd goruchwyliwr cinio a bydd hi’n 

dechrau ar ôl hanner tymor. 

Mae Powys wedi gofyn i ni atgoffa rhieni am dalu am ginio ysgol ar ParentPay. Os gwelwch yn dda 

edrychwch ar eich gweddill ar ParentPay. Fedrwch chi hefyd wirio unrhyw daliadau clwb brecwast a 

gwisg ysgol. Os oes gennych unrhyw broblemau, cysylltwch â ni. 

Byddwn yn gyrru holiadur i chi yn fuan am y cwricwlwm newydd. Rydym eisiau casglu barn a meddyliau 

rhieni am weledigaeth yr ysgol, felly cofiwch edrych am y ddolen ar ParentMail a’n helpu gyda 10 munud 

o’ch amser i’w lenwi. 

Ar hyn o bryd rydym yn arolygu clwb brecwast. Byddwn yn ddiolchgar iawn pe baech yn sbario dwy 

funud i lenwi’r holiadur hwn, os ydych yn defnyddio clwb brecwast neu ddim. Cliciwch yma - 

https://forms.office.com/Pages/ResponsePage.aspx?id=Ug4_TzS3ZEGUCRtgHRR5k6dSfay896VMi174vL

1AuvJUM05IUEZKQzhVUVA2NzVDTlhURlREVzJLRy4u 

Mae yna deimlad llawer mwy cadarnhaol wrth ystyried ysgol ar hyn o bryd ond rhaid i ni gofio nid ydym 

yno eto. Diolch i chi am gadw at y canllawiau. Gobeithio y byddwn yn gallu ymlacio ychydig mwy a bydd 

yr ysgol yn teimlo llawer mwy ‘normal’ eto cyn hir. Edrychwn ymlaen at eich croesawu yn ôl i nosweithiau 

fel noson rhieni neu ddigwyddiadau fel mabolgampau cyn bo hir. 

 

Cofion, 

 

Mr Jonathan Richards 

 

 

Dyddiadau pwysig:  

Dydd Llun 24ain o Fai – Noson Rieni 

Dydd Llun 31ain o Fai – Dydd Gwener 4ydd o Fehefin – Hanner Tymor  

Dydd Llun 7fed o Fai – Diwrnod Di-ddisgybl 

Dydd Llun 19eg o Orffennaf – Gwyliau Haf 

